
No j'an veri la padze

Kan hou linyé pachéron chu le «Kon-
teu », ly’aré dza tyindzé dzoa dé min
din I’an novi. Ma no j’échpérin ke no
jochan min dé dola chu le ka. Chti
papé I'a bin rindu di jomadzo a ti le
bravo ke ché chon tan dévoua por le
pate.

Le 23 dé me M. Dzojé Yérle no ty
ithavé por on mondo mélya. A vére tan
dé mondo a chon’intérémin & kola tan
dé larme, tsakon I’a konpré la pérda ke
no jJavan pé ha moua.

Le 4 dou mi d’oi teché k’ouna trich-
ta novala no jarouvavée du Lojena in
no dejin ke M. F.-L. Byan I’avi dépoja
ché badje. E portan éthi tan achuti por
vinyi inrejichtra lé fithé e le travo in
paté. Inke achebin on gro pochyin por
M. Mérinaz ke vinyé dza de pédre che
n’épaja.

Ou matin dou 28 dou mimo mé, adon
ke lé jojalée keminhyivan lou redzingon
M. Luvi a Tobi bayivé che n’arma a
Dyu. La vella de Friboua, ti lé tsantre ¢
lé patejan dou tyinton vouérdéron le
chovinyi dé chi bon réjen, métre de
tsan é « Mainteneur » dou paté.

Le premi dé chaptenbre le ka de mon
frare ché arétha chu la trabya d’opéra-
chyon. Le dzoa dou Patron dé nou-
thra perotse, i m’avi bin démanda d’i-
thre intéra a Epindé ma djémé laré
kru ke ha chéparachyon cheré dza din-
che vuto.

Le 3 dé décembre a La Rotse tota la
familye di bravo patéjan Broda ethé
bin in péna pé la moua de lou chéra
ke I’avi achebin fé la préyire dé répoja
a 'onbro dou mohyi dé chon veladzo.
Mogra ke no konyechin bin I'onorabyo
doyin, I'inkoura, le dzudze dé pé é la
damejala Héléne, k’an on’a le mimo
chan ke kalé din lé véné, n’é pa chin
péna k’on rin lé j’ana.

Féjin onkora on piti toa vé M. Pasche
le dévoua chékretéro di patéjan reman.
Ou tsalé di Byolé a Essertes ly’ave di
bon jépa ke ch’amavan adi atan tye
ou dzoa dé lou mariadzo. Ma vé la mi-
décenbre le Bon Dyu I'é vinyé tsértsi
I’épaja. Ti lé bravo patéjan ke no chin
din la péna, no chan ke rin n’arouve
chin la volonta dou Bon Dyu. Peé I'éch-
péranthe no j’an la koncholachyon dé

la revére pér Lé Ho. ) .
P Mariéta Bonga.

